
Kigban ki Pool pmee Ki til
KOLO%Ea YAAB

1Min Pool u ye Yesu Kristo aakpambal Uwumbor
aageehn puna, mnitina aabo Timoti 2le nmee kig-
bag kee ti tii nimi Uwumbor aanib bi ye tinaabitiib
ki gaa Kristo ki kii, ki bi Kolose aatiy ni na. Tite
Uwumbor [ni Tidindaan Yesu Kristo] nja tinyoor rja
ni pu, ki tii nimi nsuudoon.

Idoon aameel

3 N-yoonn mumok ti mee Uwumbor u ye Tidin-
daan Yesu Kristo Aate na tii nimi na, ti dooni u
ni pu; 4ba pu? ti nun ke ni gaa Yesu Kristo ki
kii mbamom, ki gee Uwumbor aanib momok; 3 ba
pu? ni kpa limakl ke ni ga nan kan Uwumbor
aah di tiwan ni siin nimi paacham na. Ni yun
ni pu buyoonn ni fun tibonyaan ti fuu ni ni chee
ki ye mbamon na chee la. 6 Tibonyaan ngbaan
le cha nimi ni binib bi bi nipepel momok na tun
litunyaan. Binib moo gaal tibonyaan ngbaan ki
keei, nikaasisik ni, ni yipepel momok. Naah nun
t1, ki bee mbamom Uwumbor aah yjani nimi tirjann
pu na, le binib moo gaal tibonyaan ngbaan ki
keei nikaasisik ni, ki nan saa dandana. 7 Timi
aatutuyeer Epafras u ti gee u na le nan tuk nimi
Uwumbor aanimbaasaln pu. Uma Epafras le si
timi aasisiiyaan ki tun Kristo aatuln mbamom ki
ter nimi. 8 U tuk timi Uwumbor Aafuur Nyaan aah
cha ni gee binib pu na.

9 Nima pu le ti mee Uwumbor tii nimi, kaa di
cha. Buyoonn ti nan njun ni pu ki nan saa dandana
wee na, le ti mee Uwumbor tii nimi, ke ni ga bee
waah ban ke nili nani pu na. Timee u ke u tii nimi
nlan ni bee Waafuur Nyaan aabor, 10 aan ki li dii
Tidindaan waah ban pu na, aan ki ghiin unimbil,
ki tun litunyaan aabor) momok, ki moo bee waabor.
11 Ti mee u tii nimi ke waah kpa mpoon sakpen
pu na, u tii ni mu mpoon, aan ni li kpa limor falaa
ponn ni n-yoonn momok, ki li kpa mpopiin, 12 ki li
dooni u; ba pu? uma le na nimi binib bi neer ke
bi kan tiwan ni u ga tii waanib, nwiithn aanaan ni
na. 13 Uma le nan nyan timi mbomboon aanaan
ni, ki nabr timi di buen Ujapogeehn aanaan ni.
14Uma le gaa timi lii, le Uwumbor di cha pinn timi
aatunwanbir, [Ujapoon aasin pu].

Yesu Kristo aabimbin, ni waatuln

15U ye Uwumbor u taa waa u na aanarp, ki ye
tiwan nimok Uwumbor naan ni na Aayidaan; 16ba
pu? Uwumbor nan cha u naan tiwan momok, ni
bi paacham, ni ni bi Kkitin) na, ni taah waa ni na,
ni taah kaa waa ni na; ni yaa ye nnaan, bee ipoon,
bee bitinjoob, bee tininkpir, uma le nan naan ni
momok ke nili nyunniu. 17Uma Yesu le puen tiwan
momok bi. Uma pu le tiwan momok beenin bi.
18 Uma le ye waanib Aayidaan. Le waanib mu ye
waawon, le u tii bi limofal. Uma le puen fikr nkun
ni, ki ye tiwan momok Aayidaan; 19 ba pu? ni mo
Uwumbor ke waah bi pu na, Yesu mu bi kina la.
20 Uma Yesu pu, le ni mo Uwumbor ke u di tiwan
ni momok bi paacham, ni tiwan ni momok bi Kitiy
na tooh kijotiik ubaa chee. Waasin nan nyan uwon

ni, ndopuinkoo pu; waasin ngbaan pule Uwumbor
cha tiwan ngbaan momok ni uma ya kijotiik.

21 N-yoonn mbaa ni nan ye biwowom le
Uwumbor chee. Ni nan dak ilandak i kaa pan
na, ki tun lituln li kaa nan na, nima le ni nan ye
Uwumbor aadim, 22 le dandana wee u cha ni ni
uma na kijotiik; ba pu? Ujapoon nan kponipula. U
nan kpo ni pu, ke nili bi chain, ki li ye bininyaam,
ki taa li kpa ngalm mubaa, bundaln u ga di nimi
siin Uwumbor aanimbiin ni na. 23Ninan ke nili dii
u mbamom, ki taa di cha waasan, ki taa cha nibaa
ley nimi. Naah nun tibonyaan tee na, tibor ngbaan
tii nimi limakl la. Ni taa di cha limakl ngbaan. Bi
moon tibonyaan tee, ki tuk binib bimok bi dulnyaa
wee nina la. Min Pool mu rja unii u mooni ti na la.

Paol aah ye Yesu Kristo aanib aatutunn pu na

24 T, maah jin falaa u ni pu na, nima le m
kpa mpopiin. Kristo nan tuk mi maah ga ji falaa
waanib pu pu na, le maah ji falaa tiwon tee ni na,
falaa ngbaan u gur nale mji.* Waanib bimjifalaa
bi pu na le ye waawon. 25 Uwumbor nan na mi
waanib aatutunn, ki di lituln siin mi, ke m tun ki
ter nimi. Lituln ngbaan le ye ke m tuk nimi waabor
momok pel pel. 26 Ti ye tiboborkaan la. Uwumbor
nan bor ti n-yaayoonn na aanib, le ki kpiir ti tuk

waanib dandana wee. 27 U ban ke bi bee tibor
ngbaan aah nan sakpen ki ter yitimbol momok pu

na la. Tiboborkaan ngbaan le ye ke Kristo bi ni ni.
Waah bi ni ni na, nima le ni kpa limakl ke ni ga ji
waamoon. 28 Kristo aabor ngbaan le ti mooni, ki
sur binib momok, ki tuk bi waabor, waah tii timi

* 1:24 : Lik Lituln 9.16.



KOLOSE YAAB 1:29 iv KOLOSE YAAB 2:10

nlan pu na. Ti ban ke bi momok li kpaan Kristo ni,
kiliye binib bian doo na. Tiban ke ti di bi ki mok

Uwumbor la. 29 Nima le cha m tun lituln linimaln.
M tun lituln ngbaan waapoon sakpiin pu la.

1M ban ke ni bee ke m tun lituln linimaln nimi
pu, ni Laodisea aatin) aanib pu, ni binib bimok
kaa kee kan mi na pu, 2 ke m pook bitaakpab.
M ban ke ni momok 1i kpaan kimobaan, ki li gee
tob, ki bee Uwumbor aabor mbamom, aan ki li
pak ti mbamom, ki taa joo beeni. M ban ke ni
bee Uwumbor aaboborkaan, ti ye Kristo aabor na.
3 Uma baanja le ga nmaa tii timi nlan mu ye nlan
bamonn na. Uma baanja le ga nmaa mok timi
nnyim momok.

4 M tuk nimi kina ke ubaa taa ymann nimi la.
Unii yaa moln inyamon i mo na ki tuk nimi kan, ni
taa kii. 3 Maawon aa bi ni chee, le maalandak bi ni
ni. Naah gaa Kristo ki kii mbamom ki dii waasan
mu mbamom na, nima le m kpa mpopiin sakpen.

Cha Yesu Kristo aabimbin li gbii si

6Ninan gaa Yesu Kristo, ki kii ke u ye Nidindaan.
Nima pu na, ni li kpaan u ni, ki li dii u man, 7 ki
too chuu u ke busub aanyaan aah koo kitir) pu na,
ki li bae waabor n-yoonn momok, ki gaa ti ki kii
mbamom, taah nan tuk nimi pu na, ki li dooni u
n-yoonn momok.

8 Unii yaa tuk nimi nnyamon aalan mu ye fam
na kan, ni li nyi man ki taa dii u; nlan nghaan ye
binib aalan mu nyan ni kinimbor ki joo dulnyaa
wee na, naa ye Kristo aabor. 9 Uwumbor aabimbin
momok bi Yesu Kristo aawon ni. 10 Naah kpaan u

nina, le ni kpalimofal bamoln. Uma le ye tininkpir
ni ipoon momok aayidaan.

11 Naah kpaan Kristo ni na, le ni bi ke binib bi gii
nichakpan na; ni mu aa ye nichakpan le ni gii, ni ye
nimi aabimbikpok le ni gii lii. Ni ye Kristo aah gii
pu na la. 12 Baah muin nimi nnyun ni na, ni mok
ke bi di nimi sub Kristo chee la. Baah nyan nimi
nnyun ni na, le ni mok ke ni ki fikr u chee; ba pu?
ni pak ke Uwumbor kpa mpoon ki fikr Kristo nkun
ni. 13 N-yoonn mbaa, ni nan tun titunwanbir, kaa
nan dii Uwumbor aakaal. Nima le naa nan kpa
limofal li kaa kpa ndoon na. Naah kpaan Kristo ni
dandana wee na, nima le Uwumbor fikr nimi. U
di cha timi aatunwanbir momok pinn timi. 14 Taah
ba ganapunalenmeekighay pu. Taah kaanakina
na, nima le timi aabor bii. Le Kristo aah nan kpo
ndopumkoo pu na, nima le Uwumbor aa ki len ke
timi aabor bii. 15 Waah kpo ndopuinkoo pu na, le
u ya kinimbor) aapoon momok fam, le ki nyar ki, ki
jinn ki inimoon, binib aanimbil ni.

16 Nima pu na, ni taa cha ubaa galn nimi tijikaar
aakoobil pu, bee tiwanyukaan aakoobil pu, bee
likpaakool daal aakoobil pu. 17 Nikoobil momok po
ye tiwan ni choo na aajunjuy la. U bi na le ye
Kristo. 18 Binib bibaa bi ki sunni bibaa taab, ki pak
Uwumbor aatuuntiib, ki bui ke bi day tiday ki kan
aalandakiye fam na. Ni taa cha binib ngbhaan bii
nimi. 19 Baa joo timi aayidaan Kristo. Uma aapoon
pu, le timuun waasan ni, Uwumbor aah ban puna.
Uma le kpaan timi kimobaan, ke ti li tuk tob pu, ke

pituk ni yigir aah cha tiwon aawan momok tuk tob
pu pu na.

Ninaahn ke ni kpo ki beenin fu Yesu Kristo pu
20 Ni nan kpo Kristo chee la, nima le ni nyan
kinimborn kijoo dulnyaa na aapoon ni. Nima puna,
bananimiaabimbin bi ke naah beenin ye dulnyaa
yaab le na? Ba na ni kii nkaal mu len ke, 21 “Taa ji
nee,” “Taa lakl nee,” “Taa meeh nee” na? 22 Binib
yaa jin timina momok kan, ti doo la. Nikoobil njimina
po ye binib aakaal, ni baamokm la. 23 Ni naahn
nlan la, ki mu aa ye nlan. Bi dooni bisui aah gee
tiwan ni na la, ki sunn bibaa taab, ki muk tiwon.

Le baah pani pu na, naa ter bi ke bi chuu bibaa.

3

1 Ni kpaan fikr Kristo chee la. Nima pu na, cha
nitafal li bi paacham aawan ni. Kristo bi nima ki
ka Uwumbor aanangii wob. 2 Ni li dakl tiwan ni bi
paacham na aabor; ki di cha tiwan ni bi kitir) do na.
3Bapu? ni naahn ke ni kpo; le nimi aamofal kpaan
Kristo ni, ki bi Uwumbor chee paacham, le u biin
li pu. 4 Kristo, u ye timi aamofal na yaa nan gir ni
kan, ti mu ga li bi u chee, ki kan nnyur.

Mbimbikpok ni mbimbipom

5> Nima pu na, kuln man tiwon aah ban pu na,
ki taa gor kidagook, ki taa tun tijorj aatuln, ki taa li
ban tiwan ni kaa njan na, ki taa li kpa iniman. Unii
u kpa iniman na aa dii Uwumbor, u dii liwankpal
la. ¢ Binib bi yii Uwumbor aamob ki tun titunwan-
bir timina na, u ga daa bitafal. 7 N-yoonn mbaa,
ni mu nan bi bikaasisik ni, ki tun titunwanbir
nghaan.

8 Le naah ye Yesu aanib dandana wee na, ni di
titunwanbir ngbaan momok lii. Ni taa ki gee linjuul

ki li tar binib pu, ki taa ki li kpa kinanar, ki taa ki
seei 7isiibil, ki taa ki len iliin i kaa nan na. 9 Ni taa
moln inyamon ki tuk tob; ba pu? ni nan di nimi
aabimbikpok aatuln lii a, 19 ki yoor mbimbipom
la. Uwumbor le tii nimi mbimbipom ngbaan, ki bi
toor mu, ke ni moo bee u, ki li naahn u. 11 Naah
kpa mbimbipom na, naa ki yakr Juu yaab, ni binib
bi kaa ye Juu yaab na, ni binib bi gii nichakpan na,
ni binib bi kaa gii na, ni biwowom, ni timoor ni
aanib, ni binaagbiib, ni bimalb. Ni momok kpaan
la. Kristo le jer tiwan ngbaan momok, ki bi waanib
momok ni.

12 Uwumbor nan nyan nimi, ki na nimi
waaninyaam, ki gee nimi. Nima pu na, ni li
kpa linimbaasaln, ni tibulchinn, ki sunn nibaa
taab, ki li bi suuna, ki li kpa suklaa, 13 ki li kpa
limor tob chee. Ni ponn ni ubaa ni uneen aato yaa
kpa tibor kan, ni di cha pinn tob. Tidindaan aah di
cha pinn nimi pu na, ni mu di cha pinn tob kina.
14 Tibor ti jer ti momok na le ye ke ni li gee tob; ba
pu? ngeehm di ni momok kpaan tob chee la, ni li
kpaan kimobaan mbamom. 15 Kristo yin nimi ke
nili kpaan tiwonbaan ni, ki li kpa nsuudoon mu u
tii nimi na. Nima pu na, cha nsuudoon ngbaan li
joo nisui man, ki li dooni Uwumbor, waabulchinn
pu. 16 Cha Kristo aabor li bi nisui ni sakpen, ki tii
nimi nlan. Ni li tuk tob waabor, ki li sur tob, ki li
gaa ilahn i1 bi Uwumbor Aagbar ni na, ni waanib
aalahn, ni ilahn i Waafuur Nyaan mok nimi na. Ni
li gaa ilahn ngbaan, ki li dooni Uwumbor nisui ni.
17Ni yaa len kan, ni len Tidindaan Yesu aayimbil
pu; ni yaa tun lituln kan, ni li tun waayimbil pu,
ki li pani tiwan momok waayimbil pu, ki li dooni

Tite Uwumbor u pu.

Naah ga li bi pu Tidindaan aasan ni na

18 To, bipiib, ni li keei nichatiib aamoi. Naah dii
Tidindaan na, ni yan ke ni li nani kina.

19 Chatiib, ni li gee nipuutiib, ki taa muk bi.

20 Mbim, ni li keei nitetiib ni ninatiib aamoi
tiwan momok ni, Tidindaan aah ban pu na; ba pu?
nima le piir Uwumbor aasui.

21 Tetiib, ni taa fiini nimi aabim aanuul, aan
bitaakpab taa yol.

22Binaagbiib, nili keei nidindatiib bi bi dulnyaa
nina aamoi tiwan momok ni. Bi yaa bini chee, bee
bi yaa kaa bi kan, ni li tun lituln mbamom. Ni taa
ban binib i pak nimi. Naah san Uwumbor na, ni
li tun lituln mbamom nima pu. 23 Naah nani tiwan
nimok na, ni cha nitafal li bi ni ni, ki tun lituln ke
naah ba ga tun tii Tidindaan pu na, naa ye binib.

24 Tidindaan Kristo le ni tun lituln tii u. Nima le
ni bee ke uma le ga pa nimi tipar, waah nan puu

tipuur ti ke u ga tii nimi na. 25 Unii umok tun lituln
li kaa nan na, Uwumbor ga daa utafal waah jeer pu
na. Uwumbor aa pak ubaa ki jer uken.

1Dindatiib, nili ani nimi aanaagbiib mbamom;
ba pu? ninyi ke ni mu kpa Dindaan paacham.

Nsurm
2To, ni momokli beenin mee Uwumbor linimaln,
ki li nyi ki taa geeni, ki li dooni u mmeen ponn ni,
3Kki li mee u tii ti mu, ke u tii timi nsan ti moon
waabor ki tuk binib tiboborkaan ti ye Kristo aabor
na. Waabonyaan ngbaan pu, le m bi kiyondiik
ni. 4 Ni nan ke m tuk binib waabonyaan ngbaan

aatataa mbamom. Nimee Uwumbor tii mi ke u ter
mi, m tuk bi kina.

5Nili kpa nlan ki li bi mbamom joo cha binib bi

kaa dii Uwumbor aasan na wob. Naah kan nsan
buyoonn na, ni li tun Uwumbor aatuln n-yoonn

momok. 6Ni li len ibulchiliin n-yoonn momok, ki
li len Uwumbor aalambil aah ye pu na. Ni yaa
len kina kan, ni ga bee naah ga giin pu ki kii unii
momok na.

Kookoo aadoon
7 Tina aabo Tikikus u ti gee u na ga tuk nimi
maabor momok aah bi pu na. U ye timi aatutureer
le Tidindaan aatuln ponn nj, ki tun lituln ngbaan
mbamom. 8 M cha u dan ni chee ke u nan tuk nimi,
timi aabor aah bi pu na, aan ki sory nisui. Nima le

m cha u dan ni chee. 9 Onesimus ni uma le dii ni.
Onesimus mu ye tina aabo u ti gee unala. U ter

timi mbamom, ki ye ni ponn niaaniiubaala. Bima
le ga tuk nimi do chee na aabor momok.

10 Aristakus u bi kiyondiik ni m chee na dooni
nimi. Mak, u ye Banabas aaninkpan aajapoon na,
u mu dooni nimi. M nan tuk nimi naah ga na u
pu na. U yaa dan ni chee kan, ni gaa u inaal ilee.
11Josua Justus mu dooni nimi. Bijab bitaa ngbaan
ye Juu yaab la. Juu yaab ponn ni, bima baanja le
ye maatuturneerb ki tun Uwumbor aanaan aatuln.
Bijab ngbaan sor) nsui la.

12 Epafras mu dooni nimi. U ye ni ponn ni
aanii ubaa la, ki ye Yesu Kristo aatutunn. U mee
Uwumbor n-yoonn momok linimaln le ki tii nimi,
ke ni li dii Uwumbor mbamom, ki taa di cha, ki kii
Uwumbor aah gee pu na momok. 13 M tuk nimi la,
Epafras tun lituln linimaln, ki tii nimi, ni Laodisea

aatin aanib, ni Hierapolis aatin) aanib. 14 Luk u
ye dokta, u ti gee u na mu dooni nimi. Demas mu
dooni nimi.

15 Ni li dooni tinaabitiib bi bi Laodisea aatin) ni
na tii timi, ki li dooni Nimfa ni Yesu aanib bi kuuni
udo na, tii timi. 16 Bi yaa karn kigbar kee tii nimi
kan, ni cha bi karn ki tii Yesu aanib bi bi Laodisea
aatin ni na mu. Maah nmee kigbar ki tii Laodisea
aatin aanib na, ni mu karn ki. 17 Tuk Akipus ke
Tidindaan aah tii u lituln li ke u tun na, u li nyi ki

tun li mbamom. ) o )
18 Min Pool le di nnaal nmee idoon imina. Ni teer

ke m bi kiyondiik ni la.
Uwumbor yja tinyoor 5ja ni pu. [Amii.]

